
				এই পাতাটির মুদ্রণ সংশোধন করা প্রয়োজন। 
শ্ৰীযুক্ত সুরেন্দ্ৰনাথ ভায়া
পাবনা জিলার অন্তৰ্গত সিরাজগঞ্জ মহকুমায় যোগনাল গ্রামের প্ৰসিদ্ধ ভায় জমিদার-বংশে শ্ৰীযুক্ত সুরেন্দ্রনাথ ভায়ার জন্ম । ইহারা বৈদ্য কাউগুপ্ত। গুপ্ত ইহাদের জাতীয় উপাধি। ভায় নবাবি খেতাব। ইহাদের জনৈক পূর্ব-পুরুষ মুর্শিদাবাদ নবাব বাহাদুরের পারিষদ ছিলেন। নবাব বাহাদুর একটী কঠিন কাৰ্য্য উদ্ধারের জন্য র্তাহার প্রধান কৰ্ম্মচারীদিগকে নিয়োগ করেন। তঁহারা সকলেই বিফলমনোরথ হইলে নবাব বাহাদুর র্তাহার পারিষদ ভায়া-বংশের ঐ পূৰ্ব্বপুরুষকে অনুরোধ করেন। তিনি সফল কাম হইয়া আসিলে নবাব পুলকিত হইয়া তাহাকে “আও ভায়া” বলিয়া সম্ভাষণ করেন ও তৎপর নবাব বাহাদুরের দরবারে তঁহাকে ভায়া আখ্যা দেওয়া হয় । তদবধি ভায়া আখ্যাটী এই বংশে উপাধিস্বরূপ ব্যবহৃত হইতেছে।
ODBB BBBD BB BBDS DDBDDD DBD DDDL DDDB DBDS স্বৰ্গীয়া দ্রবময়ী গুপ্ত উভয়েই অত্যন্ত ধৰ্ম্মপ্ৰাণ, সহৃদয় এবং লোকপ্ৰিয় ছিলেন । সে সময়ে পাবনা বিভিন্ন জিলা ছিল না, রাজসাহী জিলার অন্তৰ্গত ছিল। তখন ৩/উমাকান্ত ভায় তাহার গ্রাম ছাড়িয়া রাজসাহীতে ওকালতি করেন। ঐ সময়ে আদালতসমূহে পার্শিভাষা প্রচলিত ছিল, উমাকান্তই প্ৰথম ইংরাজিনবিশ উকীল এবং সরকারী উকীলপদে প্ৰতিষ্ঠিত হন। বিশেষ যশ ও সুখ্যাতির সহিত কাৰ্য্য পরিচালন করিয়া তিনি ১৮৮০ সালে অবসর গ্রহণ করেন ও ১৮৯৪ সালে যোগনালা গ্রামে মানবলীলা সম্বরণ করেন। তঁহার পাঁচ পুত্র ও তিন কন্যা । পুত্রদিগের মধ্যে সুরেন্দ্রনাথ চতুর্থ। জ্যেষ্ঠ শ্ৰীযুক্ত রজনীকান্ত গুপ্ত "ভায়া আদালতে সেরেস্তাদারি কৰ্ম্ম করিয়া অবসর গ্ৰহণ করিয়াছেন ।

				 এই পাতা শেষ সম্পাদিত হয়েছে ১০:১৬টার সময়, ২৩ নভেম্বর ২০১৬ তারিখে।

